
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ  
	
1. Ընթացիկ իրավիճակը և իրավական ակտի ընդունման անհրաժեշտությունը
Նախագծի ընդունումը պայմանավորված է հետևյալ միջոցառումների իրականացման անհրաժեշտությամբ.
· ՀՀ Կառավարության կողմից իրականացվող խոշոր ծրագրերի, բարեփոխումների, օրենսդրական փոփոխությունների վերաբերյալ անհրաժեշտ է իրականացնել հանրային իրազեկման լայն միջոցառումներ, որոնց միջոցով հանրության շահառու հատվածները բավարար չափով կիրազեկվեն դրանց վերաբերյալ։ Այդպիսիք են՝ Առողջության համապարփակ ապահովագրության ներդրում, Ֆիզիկական անձանց եկամուտների համընդհանուր հայտարարագրման համակարգի ներդրում, Տնտեսության արդիականացման միջոցառում, Գյուղատնտեսության ոլորտի պետական օժանդակության ծրագրեր, Մշակութային հաստատությունների կառավարման նոր մոդելի ներդրում, «300 դպրոց, 500 մանկապարտեզ» ծրագիր և այլն։ 
· Ռուսական լրատվադաշտում Հայաստանի, հայ-ռուսական հարաբերությունների, տարածաշրջանում առկա սուր խնդիրների վերաբերյալ տեղեկացվածության բարձրացման, ինչպես նաև՝ հայ-ռուսական մեդիա համագործակցության բարելավման նպատակով սեպտեմբերին նախատեսվում է անցկացնել հայ-ռուսական մեդիաֆորում։ Մեդիաֆորումի շրջանակներում նախատեսվում են այցելություններ Հայաստանի տարբեր շրջաններ, հանդիպումներ պետական բարձրաստիճան պաշտոնյաների հետ, քննարկումներ հայկական լրատվամիջոցների խմբագիրների և լրագրողների հետ, պանելային ծավալուն քննարկման կազմակերպում։ 
· Հայ-հնդկական քաղաքագիտական-անվտանգային փորձագիտական կապերի ստեղծման, ամրապնդման, միջազգային հարթակներում համագործակցության հիմքերի ձևավորման նպատակով ընթացիկ տարվա նոյեմբերին նախատեսվում է Հայաստանում կազմակերպել հայ-հնդկական փորձագիտական կոնֆերանս։

2. Առաջարկվող կարգավորման բնույթը
	ՀՀ վարչապետի աշխատակազմի «Հանրային կապերի և տեղեկատվության կենտրոն» ՊՈԱԿ-ի կողմից նախատեսվում է իրականացնել պետական ծրագրերի, բարեփոխումների, օրենսդրական փոփոխություններ վերաբերյալ հանրային իրազեկման արշավներ, հայ-ռուսական մեդիակոնֆերանս, հայ-հնդկական փորձագիտական համաժողով։ 
     Այսպիսով.
1) Տեղեկատվական ծառայությունների ձեռքբերում
· ՀՀ կառավարության 2022թ-ի մայիսի 13-ի N691-Լ որոշման Հավելված N2-ի 2.21 կետով սահմանված «Ծառայությունների հանրային իրազեկման և հաղորդակցության ծրագրի մշակում և իրագործում» գործողության իրականացման նպատակով (ՀՀ կառավարության կողմից իրականացվող պետական աջակցության ծրագրերի, բարեփոխումների և կարևոր օրենսդրական փոփոխությունների վերաբերյալ հանրային իրազեկման արշավներ) ՀԿՏԿ ՊՈԱԿ-ը պետք է իրականացնի տեղեկատվական ծառայությունների ձեռքբերում։ Մասնավորապես.
· ընդհանուր 3,200 րոպե եթերաժամանկի գնում հանրապետական, մայրաքաղաքային և մարզային սփռման հեռուստաընկերություններից։ 
· ընդհանուր 2,500 րոպե եթերաժամանակի գնում հանրապետական և մայրաքաղաքային սփռման ռադիոընկերություններից։ 
· անիմացիոն և տեղեկատվական հոլովակների, տեղեկատվական լուսանկարների՝ ինֆոգրաֆիկաների գնում։ Ընդհանուր անհրաժեշտ է 20 անիմացիոն հոլովակ, որոնցից 10-ը կպատրաստվի ՀԿՏԿ ՊՈԱԿ-ի կողմից, 10-ը կգնվի մասնագիտացված կազմակերպություններից և 10 տեղեկատվական-խաղարկային հոլովակ (կամ ռեպորտաժ):
· SMS իրազեկման ծառայությունների գնում։ Ընդհանուր առմամբ նախատեսվում է ուղարկել 300 հազար SMS հաղորդագրություն։
· սոցիալական ցանցերում տեղեկատվական գովազդների տեղադրման ծառայությունների գնում։
· տեղեկատվական բրոշյուրների և թերթիկների տպագրում, գովազդային բաններների տպագրում և տեղադրում։ 25 արշավի համար անհրաժեշտ կլինի մոտ 40 բանների տեղադրում:
· Սուբվենցիոն ծրագրերի արդյունքների մասին հանրային պատշաճ իրազեկում ապահովելու նպատակով անհրաժեշտ է իրականացնել 2018-2022թթ-ին ՀՀ 10 մարզերի շուրջ 580 բնակավայրերում իրականացված շուրջ 2200 սուբվենցիոն ծրագրերի արդյունքների լուսանկարահանում, արդյունքների մշակում ու խմբագրում, հանրայնացում՝ գրքույկների տպագրության և համացանցային միասնական շտեմարանի ստեղծման միջոցով:

2) Ներկայացուցչական ծախսեր
2023թ-ի ընթացքում բացի նախապես նախատեսված համաժողովները՝ Հայաստանի դեմ քարոզչական թեզերի հակազդման, Հայաստանի պաշտոնական դիրքորոշումները հանրայնացնելու նպատակով նախատեսվում է կազմակերպել մի շարք այլ միջազգային միջոցառումներ.
Միջազգային համաժողովների, փորձագիտական քննարկումների կազմակերպում.
· Նախատեսվում է Երևանում կազմակերպել Հայաստան-Հնդկաստան հարաբերությունների և հայ-հնդկական մշակութային կապերի վերաբերյալ համաժողով հոկտեմբեր/նոյեմբեր ամսին։  Համաժողովին մասնակցելու համար Հնդկաստանից հրավիրվելու է 10 մասնակից՝ փորձագիտական տարբեր ոլորտներից։ 
Մեդիաֆորումի կազմակերպում.
· Սեպտեմբեր ամսին Երևանում նախատեսվում է անցկացնել հայ-ռուսական մեդիաֆորում, որին կմասնակցեն ռուսաստանյան լրատվական գործակալությունների և առաջատար լրատվամիջոցների 25-30 ներկայացուցիչներ։ Միջոցառումը նախատեսվում է կազմակերպել Հեռուստատեսության և ռադիոյի հանձնաժողովի և այլ գործընկեր կառույցների հետ համագործակցությամբ։
      Վերոնշյալ ծառայությունների ձեռքբերման նպատակով ընդհանուր անհրաժեշտ է հավելյալ 87,360.0 հազ. դրամ ֆինանսավորում (ներառյալ՝  ԱԱՀ)։
[bookmark: _GoBack]    Միջոցառումների կազմակերպման համար նախագծով առաջարկվում է ՀՀ 2023 թվականի պետական բյուջեով «1156. Հայաստան-Սփյուռք գործակցության ծրագիր» ծրագրի «11007. Քայլ դեպի տուն» միջոցառումից նվազեցնել 24,098.5 հազ. դրամ, «11010. Հայաստան-Սփյուռք գործակցության վերաբերյալ իրազեկման ապահովում» միջոցառումից՝ 5,860.0 հազ. դրամ, «11012. «ի Գործ» սփյուռքահայ մասնագետների ներգրավում ՀՀ  և Արցախի պետական կառավարման համակարգում» միջոցառումից՝ 9,271.1 հազ. դրամ, «11013. Հայրենադարձության ինտեգրման կենտրոն» միջոցառումից՝ 26,900.0 հազ. դրամ, «1222. ՀՀ զարգացման գործընթացներում Սփյուռքի ներուժի ներգրավում» ծրագրի «11013. Համահայկական համաժողովների իրականացում» միջոցառումից՝ 32,030.4 հազ. դրամ, «1213. Տեսչական վերահսկողության ծրագիր» ծրագրի «11001. Առողջապահության ոլորտում վերահսկողության ծառայություններ» միջոցառումից՝ 12,082.0 հազ. դրամ, «1033. Աջակցություն հասարակական և այլ կազմակերպություններին» ծրագրի «11002. Պետական կառավարման գործընթացներին քաղաքացիական հասարակության մասնակցության ապահովում» միջոցառումից՝ 5,828.0 հազ. դրամ, «1132. Քաղաքացիական ծառայողների վերապատրաստում» ծրագրի «ՀՀ քաղաքացիական ծառայողների վերապատրաստման ծառայություններ» միջոցառումից՝ 3,090.0 հազ. դրամ և ստացված 119,160.0 հազ. դրամն ՀՀ կառավարության պահուստային ֆոնդ, որից այնուհետև 87,360.0 հազ. դրամ (ներառյալ՝ ԱԱՀ) ուղղել «1091. Հանրային իրազեկում» ծրագրի «11001. Հանրային իրազեկում և հասարակական-քաղաքագիտական հետազոտություններ» միջոցառմանը «Ընթացիկ դրամաշնորհներ պետական և համայնքների ոչ առևտրային կազմակերպություններին» հոդվածով: 

3. Ակնկալվող արդյունքը
Մեկ տասնյակից ավելի պետական ծրագրերի, բարեփոխումների և օրենսդրական փոփոխությունների վերաբերյալ իրազեկման միջոցառումների միջոցով պոտենցիալ շահառուների շրջանում էականորեն կավելանան պետական ծրագրերից օգտվողների թիվը, կբարձրանա հանրության շրջանում բարեփոխումների և ներդրվող համակարգերի վերաբերյալ տեղեկացման մակարդակը, կիրականացվի նոր ներդրվող համակարգերից օգտվելու հմտությունների անուղղակի ուսուցում։
Երկկողմ մեդիակոնֆերանսի կազմակերպման միջոցով ռուսական լրատվադաշտում կմեծանա Հայաստանի, հայ-ռուսական հարաբերությունների, տարածաշրջանում առկա սուր խնդիրների վերաբերյալ տեղեկացվածության մակարդակը, կբարելավվի հայ-ռուսական մեդիա համագործակցության մակարդակը։
Հայ հնդկական քաղաքագիտական-անվտանգային փորձագիտական կոնֆերանսի արդյունքում կստեղծվեն նոր կապեր, կամրապնդվի համագործակցությունը միջազգային հարթակներում։

4. Նախագծի մշակման գործընթացում ներգրավված ինստիտուտները և անձինք
ՀՀ վարչապետի աշխատակազմ։

5. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
      Սույն որոշման ընդունմամբ պետական բյուջեում ծախսերի կամ եկամուտների փոփոխություններ նախատեսված չեն:

6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
	«ՀՀ Հանրային կառավարման բարեփոխումների ռազմավարություն. Կառավարություն 4.0	», Հավելված 2, 5.2. Կառավարության ռազմավարական հաղորդակցության բարելավում




